
ដំណាំចម្រុះពង្រឹងសមត្ថភាពអ្នកជនបទក្នុង 
ការប្រឈមនឹងការប្រែប្រួលអាកាសធាតុ

ព្រះវិហារ - ព្រះអាទិត្យទើបតែរះនៅឯជើង
មេឃ ប៉ុន្តែកសិករ ឈ្មោះ ទុំ ហេង កំពុងធ្វើការយ៉ាង 
ពេញទំហឹងរួចមកហើយ នៅក្នុងច្បារបន្លែរបស ់
គាត់។ ក្រោយពីស្រោចបន្លែ គាត់ទៅប្រមូល 
លាមកគោទៅក្រាលលើថ្នាល ដែលទើបលើករួច 
ថ្មីៗ សម្រាប់ដាំសណ្តែកួរ និងត្រសក់។

ទាំងនេះ គឺជាដំណាំដែលត្រូវដាំបន្ថែមលើត្រប់  
ស្ពៃ ល្ពៅ និងម្ទេស និងដំណាំផ្សេងទៀត ដែល 
មានពាសពេញនៅក្នុងច្បារបន្លែនៅក្នុងបរិវេណផ្ទះ 
របស់គាត់នៅឃំុទឹកក្រហម ខេត្តព្រះវិហារ ភាគឧត្តរ 
នៃប្រទេសកម្ពជុា។ បច្ចប្ុបន្ននេះ បុរសចំណាស់ 
អាយុ ៦១ ឆ្នាំរូបនេះ និងភរិយារបស់គាត់ឈ្មោះ 
គុយ សាមឿន ធ្វើការយ៉ាងមមាញឹកជារៀងរាល់ថ្ងៃ 
ដើម្បីមានស្បៀងគ្រប់គ្រាន់ សម្រាប់គ្រួសាររបស់ 
ពួកគាត់ដែលមានសមាជិកប្រាំមួយនាក់។

លោក ទុំ ហេង ពោលថា «យើងទៅផ្សារតែ
ពេលណាយើងត្រូវការត្រី និងសាច់តែប៉ុណ្ណោះ 
មិនមែនបន្លែទេ»។

គាត់ និងភរិយា ស្ថិតក្នុងចំណោមប្រជាជន 
ក្រីក្រចំនួន ៩.៤០០ គ្រួសារ នៅក្នុងឃំុចំនួន ១៦  
ក្នុងខេត្តក្រចេះ និងព្រះវិហារ ដែលគម្រោងគាំទ្រ 

ដោយយូអិនឌីភី កំពុងជួយពង្រឹងសមត្ថភាពដើម្ប ី
ពុះពារដោះស្រាយបញ្ហាប្រឈមបង្កដោយការប្រលួ 
អាកាសធាតុ។ គម្រោងបន្ស៊ាំនឹងការប្រែប្រួល
អាកាសធាតនុៅក្នងុវសិយ័កសកិម្ម នងិធនធានទកឹ 
មានសកម្មភាពជាច្រើន ដែលរួមទាំងបច្ចេកទេស 
ពិពិធកម្មដំណាំ និងការគ្រប់គ្រងធនធានទឹកឲ្យ 
បានប្រសើរជាងមុន។ នេះក៏ជាគម្រោងបែបដំបូង 
ផងដែរ ដែលមានគោលដៅឆ្លើយតបទៅនឹង
អាទិភាពនានា ដូចមានកំណត់នៅក្នុងអាទិភាព 
របស់កម្ពុជា សម្រាប់ឆ្លើយតបទៅនឹងការប្រែប្រួល 
អាកាសធាតុ។ គោលដៅចុងក្រោយ គឺជួយអ្នកភូមិ  
ដើម្បីលើកកម្ពស់សន្តិសុខស្បៀង ដែលនាំឲ្យមាន 
ការកាត់បន្ថយភាពងាយរងគ្រោះរបស់ពួកគ េនៅ 
ចំពោះមុខផលប៉ះពាល់អវិជ្ជមាន នៃការប្រែប្រួល 
អាកាសធាតុ។

ដូចជាជនកម្ពុជាភាគច្រើន ដែលរស់នៅតាម 
ជនបទផងដែរ លោក ទុំ ហេង និងភរិយារបស់គាត់  
ធ្លាប់តែពឹងផ្អែកលើការធ្វើស្រែ សម្រាប់តែមួយចម្អែត 
ប៉ុណ្ណោះ។ ប៉ុន្តែ កន្លែងដែលគាត់រស់នៅបានជួប 
ប្រទះគ្រោះរាំងស្ងួតជាញឹកញាប់។ ដោយសារតែ 
បញ្ហានេះ កាលពីបីឆ្នាំមុន ពួកគាត់បានសម្រេចធ្វើ
ច្បារដំណាំជាប្រភពសម្រាប់ការចិញ្ចឹមជីវិតវិញ។

ភ្នំពេញ  -  លោកស្រី Claire Van der 
Vaeren ជាជនជាតិបែលហ្ស៊ិក បានចូលកាន ់
ដំណែងជាអ្នកសម្របសម្រួល នៃអង្គការសហ- 
ប្រជាជាតិ និងជាតំណាងកម្មវិធីអភិវឌ្ឍន៍ 
សហប្រជាជាតិនៅកម្ពុជា។

លោកស្រី Van der Vaeren បានចូលកាន់
ការងារជាផ្លូវការ នៅដើមខែមេសា ឆ្នាំ២០១៣ 
ជំនួសលោក Douglas Broderick ដែលបាន
ទទួលដំណែងថ្មីនៅប្រទេសឥណ្ឌូនេស៊ី នៅក្នុង 
ពេលថ្មីៗនេះ។

មុនទទួលដំណែងនេះ លោកស្រី Van der 

Vaeren បានបម្រើការជាអ្នកសម្របសម្រួល
អ.ស.ប និងជាតំណាងយូអិនឌីភី ប្រចាំនៅ 

លេខ ៣៧ 

ខែ មីនា ឆ្នាំ ២០១៣

អ្នកសម្របសម្រួលថ្មីនៃ  
អ.ស.ប ចូលកាន់ដំណែង 
នៅកម្ពុជា

មាតិកា
តារាងពិន្ទុគោលដៅអភិវឌ្ឍន៍សហស្សវត្សរ៍ 
ជាជំនួយដល់ការកសាងផែនការនៅមូលដ្ឋាន.... ៣

សេចក្តីព្រាងគោលនយោបាយប្រេងកាត 
កំពុងឈានទៅមុខ....................................... ៣

ពិព័រណ៍ការងារសៀមរាប  
ផ្តោតសារៈសំខាន់លើគុណភាពជំនាញ..............៤

រួមគ្នាបញ្ឈប់អំពើហិង្សាលើស្រ្តី.........................៥

យុទ្ធនាការពហុព័ត៌មានយុវជនឡូយ ៩ 
សម្ពោធកម្មវិធីថ្មី............................................៦

Ms. Claire Van der Vaeren

តាមរយៈការប្រើប្រាស់ចំណេះដឹងដែលពួកគេ 
បានទទួលពីការបណ្តុះបណ្តាល តាមរយៈគម្រោង 
នេះ គ្រួសារនេះបានប្រែក្លាយដីទំហំមួយហិកតា
នៅជុំវិញផ្ទះរបស់ពួកគាត់ ដែលសង់ពីឈើទំហំ  
៥ x ៦ម ឲ្យទៅជាចំការតូចមួយ។ ដំណាំអំពៅ  
លាតសន្ធឹងលើមួយចំណែកធំនៃផ្ទៃដីនេះ។ ដើម 
ចេកលាតសន្ធឹងលើផ្ទៃដីមួយ ចំណែកនៅពីមុខផ្ទះ 
ហើយចេកជាច្រើនដើមកពំងុចេញផ្លែ ក្នងុបរមិាណ 
ដែលគ្រួសារ មានសមាជិកចំនួនប្រាំមួយនាក់នេះ 
ពិតជាហូបមិនអស់ឡើយ។

ទោះជាយ៉ាងណាក៏ដោយ ប្តីប្រពន្ធគ្រួសារនេះ 
ពំុមែនជាកសិករគំរូឡើយ។ នៅក្នងុតំបន់ដទៃទៀត 
នៃប្រទេសកម្ពុជា មានកសិករជាច្រើនដែលបាន 
ចាបផ់្តើមរចួមកហើយ ក្នងុការដាដំណំាជំាច្រើនមខុ 
ដើម្បីបង្កើនស្បៀង និងប្រាក់ចំណូល។ ប៉ុន្តែ ការ 
ឧស្សាហ៍ព្យាយាមរបស់គ្រសួារនេះ គឺជាឧទាហរណ៍ 
ចុងក្រោយមួយនៃគ្រួសារនៅជនបទ ដែលកាន់តែ 
មានការយល់ដឹង អំពីភាពចំាបាច់នៃការបន្ស៊ានំៅ 
ក្នងុការដំាដុះសម្រាប់ការរស់នៅរបស់ខ្លនួ ជាពិសេស  

នៅពេលដែលភ្លៀងធ្លាក់កាន់តែលែងទៀងទាត់ បុ៉ន្តែ 
ខ្លាំងជាងមុន ហើយភាពរាំងស្ងួតអូសបន្លាយរយៈ
ពេលវែងជាងមុន។

អ្នកស្រ ីគុយ សាមឿន បានពោលថា «ឥឡូវនេះ  
យើងដាំតែឈើហូបផ្លែ និងបន្លែប៉ុណ្ណោះ សម្រាប់ 
ការហូបចុកក្នុងគ្រួសារ។ វាងាយស្រូលថែទាំជាង 
ស្រូវ និងចាប់ពីដាំរហូតដល់ប្រមូលផល វាត្រូវការ 
ពេលខ្លីជាងស្រូវ។ បន្លែពិតជាត្រូវការទឹក ប៉ុន្តែមិន 
ច្រើនដូចស្រូវទេ»។

គ្រួសារនេះចិញ្ចឹមគោចំនួន ១៥ក្បាល ដែល 
កាលពីមុនពួកគេធ្លាប់តែលែងឲ្យសីុស្មៅ ដោយ 
សេរីនៅតាមទីវាល។ ប៉ុន្តែឥឡូវនេះ ភាគច្រើនពួក 
គាត់ដាក់វានៅក្នុងក្រោល និងផ្តល់ស្មៅ និងចំបើង 
ស៊ី ដើម្បីអាចប្រមូលយកលាមកគ្រប់គ្រាន់ សម្រាប ់
ផលិតឧស្ម័នមេតាន ដើម្បីចម្អិនអាហារ និងបំភ្ល ឺ
នៅពេលយប់។

ដូចជាផ្ទះជាច្រើននៅជនបទដែរ ផ្ទះរបស់គាត ់
គ្មានភ្ជាប់នឹងបណ្តាញអគ្គិសនីទេ ប៉ុន្តែចង្ក្រានប្រើ 

ដំណំាចម្រះុពង្រងឹសមត្ថភាពអ្នកជនបទក្នងុការប្រឈម...
តមកពីទំព័រទី ១

ឧស្ម័នមេតានចេញពីលាមកគោ នៅក្នុងផ្ទះបាយ 
របស់ពួកគាត់ ពិតជារបស់ទំនើបមួយ។ ចង្ក្រាន 
នេះ គឺជាផ្នែកមួយនៃចង្ក្រានឡជីវឧស្ម័ន ដែល 
គម្រោងនេះបានផ្តល់ឲ្យអ្នកស្រី គុយ សាមឿន 
និង ១១ គ្រួសារផ្សេងទៀត នៅឃុំទឹកក្រហម។ 
ដើម្បីទទួលបានឧស្ម័ននេះ ពួកគាត់លាយលាមក 
សត្វជាមួយទឹកនៅក្នុងរណ្តៅមួយក្រោមដី ដែល 
ជាកន្លែងឧស្មន័មេតានភាយចេញ និងរត់តាមបំពង់ 
ផ្លាស្ទិកមួយទៅចង្ក្រាន និងចង្កៀងគោមក្នុងផ្ទះ។ 
ការចម្អិនអាហាររបស់ពួកគាត់ លែងក្លាយជាបន្ទុក 
លំបាកដូចមុនទៀតហើយ ចាប់តំាងពីពួកគាត់បាន 
ប្រើប្រាស់ចង្ក្រានឧស្ម័ន។

អ្នកស្រី គុយ សាមឿន បានពោលថា  
«កាលពីមុន ជួនកាលយើងជួបប្រទះក្នងុការដំាបាយ 
ហូប ដោយសារតែភ្លៀងទទឹកអុសអស់។ ប៉ុន្តែ 
យើងលែងបារម្ភអំពីរឿងនេះទៀតហើយ។» គាត់ 
បន្ថែមថា ឥឡូវនេះ គាត់ថែមទាំងអាចកាត់បន្ថយ
ការចំណាយបាន ៧៥ ដុល្លារអាមេរិក ក្នុងមួយឆ្នា ំ
ថែមទៀតផង ដែលតាមធម្មតាគាត់ត្រូវចាយទៅ
លើការទិញធ្យូងទុកដុត។

សំណល់លាមកគោពីឡជីវឧស្ម័ន ត្រូវបានប្រើ
ប្រាស់សម្រាប់ជាជីដាក់បន្លែនៅក្នុងច្បារបន្លែរបស់
ពួកគាត់ដែរ។

អ្នកស្រី គុយ សាមឿន បានពោលដោយញញឹម 
ថា «ពួកយើងនឿយហត់គួរសមដែរ ដោយសារ 
យើងមិនមែនក្មេងដូចពីមុនទៀតឡើយ ប៉ុន្តែយើង 
សប្បាយចិត្តជាមួយនឹងការហត់នឿយនេះ។ យើង
មិនទុកដីចោលទំនេរឥតប្រយោជន៍ទេ»។

ភាពឧស្សាហ៍ព្យាយាមរបស់ពួកគាត់ បានផ្តល ់
ផលមកវិញ។ រយៈពេលពីរឆ្នាំកន្លងទៅ ពួកគាត់ 
រកប្រាក់បាន ២.១០០ ដុល្លារអាមេរិក ពីការលក ់
ផលិតផលរបស់ពួកគាត់។ ពួកគាត់ចំណាយប្រាក់ 
នេះពាក់កណ្តាល ដើម្បីទិញម៉ូតូថ្មីស្រឡាងមួយ 
គ្រឿង សម្រាប់កូនប្រុសរបស់គាត់ជិះទៅសាលា 
រៀន។ ពួកគាត់មិនមែនជាអ្នកមានទេ ប៉ុន្តែឥឡូវ 
នេះ ពួកគាត់ពិតជាមានជីវភាពប្រសើរជាងមុន។  

ប្រទេសប៊ុយតង់។ លោកស្រីធ្លាប់ជាប្រធានផ្នែកអាស៊ី-អាគ្នេយ៍ និងប៉ាស៊ីហ្វិក នៅក្នុងការិយាល័យប្រចាំតំបន់អាស៊ី និងប៉ាស៊ីហ្វិក ពីឆ្នាំ ២០០៤-២០០៩ 
និងជាតំណាងរងនៃយូអិនឌីភីប្រចាំនៅប្រទេសទួរគី ពីឆ្នាំ ២០០0-២០០៤។ ចាប់ពីឆ្នាំ ១៩៩៧-២០០០ លោកស្រី គឺជាឧបការីតំណាងយូអិនឌីភ ី
ទទួលបន្ទុកកម្មវិធីនៅកម្ពុជា។ ពីឆ្នាំ ១៩៩១-១៩៩៧ លោកស្រីបានធ្វើការជាមួយមូលនិធិសហប្រជាជាតិសម្រាប់ដើមទុនអភិវឌ្ឍន៍ (UNCDF)

នៅទីក្រុងញូវយ៉ក ក្នុងនាមជាអ្នកឯកទេសគោលការណ៍ណែនាំខាងប្រតិបត្តិការនៅក្នុងផ្នែកផែនការ និងវាយតម្លៃគោលនយោបាយ, ជាទីប្រឹក្សា និង 
ជាមន្ត្រីអនុវត្តនៅមូលដ្ឋាននៃមូលនិធិ UNCDF ប្រចាំនៅប្រទេសអេត្យូពី។ មុននឹងចូលធ្វើការជាមួយយូអិនឌីភី លោកស្រីបានធ្វើការជាបុគ្គលិក
អន្តរជាតិ ដែលជួយដល់ការទំនាក់ទំនងផ្នែកប្រតិបត្តិការនៅក្នុងអង្គការ CARE, Inc។

លោកស្រី Van der Vaeren មានសញ្ញាប័ត្រអនុបណ្ឌិតច្បាប់ និងការទូត និងបរិញ្ញាបត្រខាងវិទ្យាសាស្រ្តនយោបាយ និងទំនាក់ទំនងអន្តរជាតិ
មកពីសកលវិទ្យាល័យ Libre de Bruxelles។ លោកស្រីអាចនិយាយភាសាបារាំង អង់គ្លេស និងអេស្ប៉ាញ។ 

កសិករ គុយ សាមឿន កំពុងស្រោចដំណំាក្នុងច្បារបន្លែនៅជុំវិញផ្ទះរបស់គាត់ក្នុងភូមិទឹកក្រហម ខេត្តព្រះវិហារ។
Photo: UNDP

អ្នកសម្របសម្រួលថ្មីនៃ អ.ស.ប ចូលកាន់ដំណែងនៅកម្ពុជា
តមកពីទំព័រទី ១

ភ្នំពេញ - ក្រោមកិច្ចសហប្រតិបត្តិការជាមួយ
ក្រសួងផែនការ នៅពេលថ្មីៗនេះ កម្មវិធីអភិវឌ្ឍន ៍
សហប្រជាជាតិបានរៀបចំសិក្ខាសាលាមួយ ជាមួយ 
តំណាងនានាមកពីដៃគូអភិវឌ្ឍន៍ និងក្រុមអង្គការ 
មិនមែនរដ្ឋាភិបាល ដើម្បីពិភាក្សាអំពីការប្រើប្រាស់ 
ឧបករណ៍ថ្មីៗ សម្រាប់ការអភិវឌ្ឍនៅមូលដ្ឋាន។ 
ឧបករណ៍ទាំងនេះ រួមមាន តារាងពិន្ទុគោលដៅ 
អភិវឌ្ឍន៍សហស្សវត្សរ៍កម្ពុជា និងតារាងពិន្ទុតាម 
វិស័យអំពីទិដ្ឋភាពសេដ្ឋកិច្ច សង្គម បរិស្ថាន និង 
សន្តិសុខរដ្ឋបាលនៃការអភិវឌ្ឍនៅមូលដ្ឋាន។

បន្ទាប់ពីបានប្រកាសជាលើកដំបូង នៅឆ្នាំ 
២០១០ ដោយក្រសួងផែនការ នៅក្រោមការ 
ឧបត្ថម្ភពីយូអិនឌីភី តារាងពិន្ទុតម្លៃគោលដៅ
អភិវឌ្ឍន៍សហស្សវត្សរ៍ ត្រូវបានដាក់ឲ្យប្រើប្រាស់
ក្នុងការតាមដានវឌ្ឍនភាព នៃគោលដៅអភិវឌ្ឍន៍ 

សហស្សវត្សរ៍កម្ពុជា។ កាលពីឆ្នាំកន្លងទៅ តារាង 
ពិន្ទនុេះ ត្រវូបានផ្សព្វផ្សាយឲ្យក្រមុប្រក្ឹសាឃំុ-សង្កាត់ 
នៅទូទាំងប្រទេសប្រើ សម្រាប់កំណត់អាទិភាព 
អភិវឌ្ឍន៍នៅក្នុងឃុំរបស់ពួកគេរៀងៗខ្លួន។ តារាង 
ពិន្ទុនេះ បានកើតចេញពីកម្រងទិន្នន័យឃុំ ដែល 
ជាសំណុំព័ត៌មានទូលំទូលាយ អំពីលក្ខខណ្ឌ
សេដ្ឋកិច្ចសង្គម និងហេដ្ឋារចនាសម្ពន័្ធនៅតាមទី-
ជនបទនានា។ ខសុពតីារាងពនិ្ទគុោលដៅអភវិឌ្ឍន ៍
សហស្សវត្សរ៍ តារាងពិន្ទុតាមវិស័យ ត្រូវបានបង្កើត 
ឡើង សម្រាប់ឆ្លើយតបជាពិសេសទៅនឹងតម្រូវការ 
សម្រាប់ការកសាងផែនការសេដ្ឋកិច្ច សង្គម បរិស្ថាន  
និងសន្តិសុខរដ្ឋបាល។ យេនឌ័រ ជាកិច្ចការដែល
ជាប់ទាក់ទងក្នុងចំណោមវិស័យទាំងបួន។

ការវិវត្ត និងផលប្រយោជន៍នៃតារាងពិន្ទុទាំង 
នេះ ត្រូវបានលើកយកមកពិភាក្សានៅក្នុងសិក្ខា- 

តារាងពិន្ទុគោលដៅអភិវឌ្ឍន៍សហស្សវត្សរ៍ជួយដល់ការកសាង
ផែនការនៅមូលដ្ឋាន

ភ្នំពេញ - រដ្ឋាភិបាលកម្ពុជាពោលថា ខ្លួនកំពុង
ឈានទៅមុខ ក្នុងការរៀបចំសេចក្តីព្រាងឯកសារ
គោលនយោបាយសំខាន់មួយ ដែលបង្កើតឡើង 
សម្រាប់ធ្វើនិយ័តកម្ម និងគ្រប់គ្រងវិស័យប្រេងកាត 
របស់ប្រទេសនេះទៅអនាគត។

កាលពីថ្ងៃទី ១១ ខែ មករា អាជ្ញាធរប្រេងកាត 
ជាតិកម្ពុជា (CNPA) បានរៀបចំការប្រជុំរយៈពេល
មួយថ្ងៃ ជាមួយតំណាងនានាមកពីក្រសួងពាក់ព័ន្ធ  
អង្គការមិនមែនរដ្ឋាភិបាល និងកម្មវិធីអភិវឌ្ឍន៍ 
សហប្រជាជាតិ ដើម្បីពិភាក្សាយោបល់អំពីលទ្ធភាព 
ក្នងុការកែលម្អសេចក្តពី្រាង ក្របខ័ណ្ឌគោលនយោ- 
បាយជាតិស្តីពីប្រេងកាត។

ការប្រជុំនេះធ្វើឡើង បន្ទាប់ពីមានការសិក្សា 
វិភាគរយៈពេលមួយឆ្នាំ ដែល CNPA បានពោលថា 
បានធ្វើឡើង ក្នុងបំណងពិនិត្យមើលបទពិសោធន ៍
នានានៅក្នុងប្រទេសមួយចំនួន ពោល គឺ អូស្រ្តាលី  
ប្រេស៊ីល កាណាដា ម៉ាឡេស៊ី ប៉ាពូញូហ្គីនេ ថៃ  
ទីម័រខាងកើត និងវៀតណាម ដើម្បីប្រើប្រាស់ជា 
មូលដ្ឋានគ្រឹះ សម្រាប់រៀបចំសេចក្តីព្រាងគោល-
នយោបាយប្រេងកាតផ្ទាល់ខ្លួនរបស់កម្ពុជា។

CNPA បានសរសេរនៅក្នុងវ៉ិបសាយរបស់ខ្លួន 
www.cnpa.gov.kh ថា «គោលនយោបាយនេះ
មានគោលបំណង ដើម្បីទទួលបានអត្ថប្រយោជន ៍
ច្រើនបំផុតពីវិស័យប្រេងកាត មិនត្រឹមតែជាផល 
ចំណូល និងពីប្រាក់ពន្ធប៉ុណ្ណោះទេ ប៉ុន្តែក៏នៅក្នុង 
ការទទួលបានប្រភពផ្គត់ផ្គង់ថាមពលមួយ ដើម្បី 

សេចក្តីព្រាងគោលនយោបាយប្រេងកាតកំពុងឈានទៅមុខ
រួមចំណែកក្នុងការជំរុញការវិនិយោគ» នៅកម្ពុជា 
ផងដែរ។ វ៉ិបសាយនេះបន្ថែមថា ការកសាងចំណេះ 
ដងឹ នងិជំនាញ នងិការបង្កើតឱកាសការងារនៅក្នងុ 
វិស័យប្រេងកាត ក៏ស្ថតិក្នងុចំណោមគោលដៅនានា  
ដែលត្រវូចែងនៅក្នងុគោលនយោបាយនេះផងដែរ។

មានប្រសាសន៍នៅក្នុងកិច្ចប្រជុំនេះ ប្រធាន 
ការិយាល័យយូអិនឌីភី ប្រចាំកម្ពុជា លោកស្រី 
សេតស៊ូកូ យ៉ាម៉ាហ្សាគី ពោលថា លោកស្រីបាន 
ទទួលការលើកទឹកចិត្ត ដោយបានឃើញនូវជំហាន 
ថ្មីរបស់ CNPA។ នៅក្នុងពេលនោះ លោកស្រីបាន
អំពាវនាវដល់រដ្ឋាភិបាល «ឲ្យប្រកាន់យកវិធាន 
ដែលមាននិរន្តរភាព ប្រកបដោយការទទួលខុសត្រវូ  
និងមានគណនេយ្យភាព» នៅក្នុងការព្យាយាម 
អភិវឌ្ឍន៍វិស័យនេះ។

លោកស្រីមានប្រសាសន៍ នៅក្នុងសុន្ទរកថា 
របស់លោកស្រីថា «នេះមានន័យថា ជាការធានា 
ការបញ្ចូលនីតិរដ្ឋទៅក្នុងក្របខ័ណ្ឌស្ថាប័ន... ដើម្បី 
ចាត់ជាអាទិភាព នូវតម្រូវការទាំងខាងផ្នែកសង្គម  
សុខភាព សុវត្ថិភាព និងបរិស្ថាន ទន្ទឹមនឹងលើក
កម្ពស់ការអភិវឌ្ឍសេដ្ឋកិច្ច សម្រាប់ទំាងអស់គ្នា 
ជាពិសេស ការអប់រំ និងការបណ្តុះបណ្តាល។

លោកស្រីបន្ថែមថា «នេះក៏មានន័យផងដែរ 
ថា មានយន្តការតម្លាភាព និងការបើកចំហសម្រាប ់
ប្រើប្រាស់ ដើម្បីគ្រប់គ្រងផលចំណូល និងការធានា 
ថា វានឹងរួមចំណែកក្នុងការបង្កើនការងារ សុខភាព 
និងការអប់រំប្រសើរជាងមុន និងបំពេញតម្រូវការ

អភិវឌ្ឍន៍ផ្សេងទៀតសម្រាប់ពលរដ្ឋកម្ពុជាទាំងនៅ
ជំនាន់នេះ និងជំនាន់ក្រោយៗផងដែរ”។

សម្បត្តិប្រេងកាតរបស់កម្ពុជា ត្រូវបានរំពឹងថា 
នងឹមានសក្តានពុលក្នងុការជយួអភវិឌឍ្ន ៍សេដ្ឋកចិ្ច 
សង្គមនៃប្រទេសនេះ ឲ្យឈានឡើងមួយកម្រិត
ទៀត។ 

CNPA បានសរសេរនៅក្នុងវ៉ិបសាយរបស់ខ្លួន
ថា គោលនយោបាយប្រេងកាតនឹងយកចិត្តទុកដាក់ 
ហ្មត់ចត់ចំពោះសម្បត្តិបរិស្ថាន និងវប្បធម៌ ដែល 
អាចខូចខាត ដោយសារតែការអភិវឌ្ឍប្រេងកាត។  
ក្នុងន័យនេះ CNPA ពោលថា គោលនយោបាយ
នេះ នឹងមានបញ្ចូលគោលបំណងជាយុទ្ធសាស្រ្ត 
សំខាន់ៗមួយចំនួន ក្នុងគោលដៅ ៖

	 បង្កើនជាអតិបរមានូវផលប្រយោជន៍ខាង
សេដ្ឋកិច្ច ដែលកើតចេញពីការធ្វើអាជីវកម្ម 
ធនធានប្រេងកាត

	 លើកទឹកចិត្តដល់ការវិនិយោគពីក្រុមហ៊ុន
នានា ដែលមានសមត្ថភាពបច្ចេកវិទ្យា 
ដើម្បីធានាសុវត្ថភិាព ក៏ដូចជាថែរក្សាការពារ
បរិស្ថានផងដែរ

	 កំណត់ក្របខ័ណ្ឌនិយ័តកម្ម ច្បាស់លាស់
សម្រាប់វិស័យនេះ

	 ជួយកៀងគរផលចំណូលសម្រាប់ជាថវិកា
របស់រដ្ឋ និង

	 ធានាថាផលចំណូលពីប្រេងកាត នឹងត្រូវ
ប្រើប្រាស់ និងវិនិយោគឡើងវិញ ដោយ 
មានគណនេយ្យភាព និងតម្លាភាព ជា 
ប្រយោជន៍នៃប្រជាជនកម្ពុជា។

សាលាមួយ កាលពីថ្ងៃទី ១៣ ខែ កុម្ភៈ។ ការផ្តោះប្តូរ 
ទស្សនៈ បានជួយឲ្យសិក្ខាកាមចំនួន ៦០ នាក់ មក 
ពីទីភ្នាក់ងារសហប្រជាជាតិ ដៃគូអភិវឌ្ឍន៍ អង្គការ 
អន្តរជាតិ អង្គការមិនមែនរដ្ឋាភិបាល និងក្រសួង 
ផែនការ បានយល់ដឹងកាន់តែច្បាស់ថែមទៀតអំពី
ឧបករណ៍ថ្មីៗ និងពង្រឹងកិច្ចសហការ ក្នុងការលើក 
កម្ពស់ការប្រើប្រាស់ឧបករណ៍ទាំងនេះ នៅក្នុងការ
គាំទ្រដល់ការកសាងផែនការនៅថ្នាក់ក្រោមជាតិ។

នាសិក្ខាសាលានោះ ក៏មានការចេញផ្សាយ 
ផងដែរនូវសៀវភៅបច្ចុប្បន្នភាពនៃភាពក្រីក្រ និង 
តារាងពិន្ទុគោលដៅអភិវឌ្ឍន៍សហស្សវត្សរ៍ ដោយ 
ផ្អែកលើកម្រងទិន្នន័យឃុំ សម្រាប់រាជធានី ខេត្ត  
ស្រុក ខណ្ឌ ឃុំ និងសង្កាត់ សម្រាប់អំឡុង 
ឆ្នាំ ២០០៤-២០១២។ ព័ត៌មានទំាងអស់នេះអាច 
ទាញយកបានពីវិ៉បសាយ www.un.org.kh/undp/ 

mdgs/cambodian-mdgs. 

ពិព័រណ៍ការងារសៀមរាប ផ្តោតសារៈសំខាន់លើគុណភាពជំនាញ 
សៀមរាប - ពិព័រណ៍ការងារនៅក្រុងសៀមរាប

កាលពីខែមករាកន្លងទៅនេះ បានរំលេចសារៈសំខាន់ៗ 
ជាច្រើន ដូចជា ការដែលថា ខេត្តនេះមានសក្តានុពល 
ច្រើនណាស់ ក្នុងការទាញយកផលពីកំណើនក្នុង 
វិស័យទេសចរណ៍ និងកាត់បន្ថយកម្រិតនៃភាព 
ក្រីក្រ ដោយកែលម្អគុណភាពជំនាញ ការអប់រំ និង 
ការទទួលបានដោយសុក្រឹត្យនូវព័ត៌មានអំពីទីផ្សារ 
ការងារ។

សាលាខេត្តសៀមរាប បានរៀបចំឲ្យមាន
ពិព័រណ៍រយៈពេលពីរថ្ងៃ គឺនៅថ្ងៃទី ១៩-២០ ខែមករា  
ជាមួយក្រសួងការងារ និងបណ្តុះបណ្តាលវិជ្ជាជីវៈ 
និងទីភ្នាក់ងារជាតិមុខរបរ។ ពិព័រណ៍បែបនេះត្រូវ 
បានរៀបចំឡើងជាលើកដំបូង ក្នុងបំណងផ្តល់ឲ្យ 
អ្នកស្វែងរកការងារធ្វើ និយោជក និងអ្នកផ្តល់ការ 
បណ្តុះបណ្តាលបានជួបគ្នា និងផ្តោះប្តូរគំនិតអំព ី
ឱកាសការងារ និងជំនាញ ដែលចាំបាច់នៅក្នុង 
មណ្ឌលទេសចរណ៍ដ៏ធំនៃប្រទេសកម្ពុជា។

ឯកឧត្តម ស៊ូ ភីរិន្ទ អភិបាលខេត្តសៀមរាប  
មានប្រសាសន៍ថា ពិព័រណ៍នេះ គឺជា «ការឆ្លើយតប 
ទាន់ពេល» ទៅនឹងការលំបាកដែលកំពុងប្រឈម 
ចំពោះវិស័យទេសចរណ៍ក្នុងខេត្ត។ ឯកឧត្តមបាន 
កត់សំគាល់ថា ការលំបាកមួយ គឺកង្វះកម្មករជំនាញ  
សម្រាប់បំពេញតម្រូវការនៅក្នុងឧស្សាហកម្មទេស 
ចរណ៍ដែលកំពុងលូតលាស់រហ័សមួយនេះ និង 
វិស័យនានាផ្សេងទៀតដែលពាក់ព័ន្ធជាមួយវា។

ឯកឧត្តម មានប្រសាសន៍នៅក្នុងសុន្ទរកថា 
បើកពិព័រណ៍នេះថា «បញ្ហាទាំងអស់នេះ ទាមទារ 
ឲ្យយើងយកចិត្តទុកដាក់ជាទីបំផុត ដើម្បីធ្វើការ 
ដោះស្រាយ»។

កម្មវិធីអភិវឌ្ឍន៍សហប្រជាជាតិនៅកម្ពុជា បាន 
ផ្តល់ការឧបត្ថម្ភ សម្រាប់ការចាត់ចែងពិព័រណ៍នេះ  
ដែលជាផ្នែកមួយ នៃកិច្ចប្រឹងប្រែងធំទូលាយមួយ  
ដើម្បីជួយអាជ្ញាធរខេត្តសៀមរាប រៀបចំផែនការ 
មួយ ដើម្បីអភិវឌ្ឍន៍ធនធានមនុស្ស និងជំនាញ 
សម្រាប់ប្រជាពលរដ្ឋនៅមូលដ្ឋាន។

ឧស្សាហកម្មទេសចរណ៍នៅសៀមរាប គឺជា 
កត្តាជំរុញចម្បងមួយនៃកំណើនសេដ្ឋកិច្ចជាតិ និង 
សេដ្ឋកិច្ចនៅមូលដ្ឋាន និងបង្កើតការងារសម្រាប់ 
ប្រជាជនជាច្រើនរយពាន់នាក់។ ទោះជាយ៉ាងណា 
ក៏ដោយ ខេត្តសៀមរាបនៅស្ថិតក្នុងចំណោមខេត្ត  
ដែលមានភាពក្រីក្រ ក្នុងកម្រិតខ្ពស់នៅឡើយ។ 
យោងតាមកម្រងទិន្នន័យឃុំ ឆ្នាំ២០១២ ដែលមាន 
ព័ត៌មានពិស្តារអំពីទិដ្ឋភាពសេដ្ឋកិច្ចសង្គមសៀមរាប  
ជាខេត្តក្រីក្រជាងគេលំដាប់ទី ៨ ក្នុងប្រទេស
កម្ពុជា។ កង្វះការងារនៅក្នុងស្រុក បានបង្ខំឲ្យស្រ្តី  

យុវជន និងយុវនារី ចូលរួមទស្សនាការតាំងពិព័រណ៍ការងារនៅក្រុងសៀមរាប កាលពីខែមករា កន្លងទៅនេះ។

និងពលរដ្ឋវ័យក្មេងជាច្រើន ធ្វើដំណើរឆ្លងព្រំដែន 
ប្រទេស ដើម្បីរកការងារធ្វើ ដែលជាញឹកញាប់ 
ពួកគេជួបលក្ខខណ្ឌលំបាក និងគ្មានកិច្ចការពារ 
តាមផ្លូវច្បាប់។

លោក ង៉ោ ណាថារុណ ប្រធានផ្នែកកាត់បន្ថយ 
ភាពក្រីក្ររបស់យូអិនឌីភី មានប្រសាសន៍នៅក្នុង 
ពិព័រណ៍នេះថា ឧស្សាហកម្មទេសចរណ៍នៅសៀមរាប
នឹងបន្តមានកំណើន និងផ្តល់ឱកាសការងារច្រើន
ថែមទៀតដល់ប្រជាពលរដ្ឋក្នុងមូលដ្ឋាន។ ប៉ុន្តែ 
លោកបានពោលថា មជ្ឈមណ្ឌលបណ្តុះបណ្តាល  
និងសកលវិទ្យាល័យក្នុងខេត្តនេះ ដែលមានកម្មវិធ ី
សិក្សា ប្រកបដោយគុណភាពមានកម្រិតដែល  
«នៅពុំទាន់បានបង្កើតពលករ ជំនាញគ្រប់គ្រាន់  
សម្រាប់បំពេញតម្រូវការ នៅក្នុងឧស្សាហកម្មនេះ 
នៅឡើយទេ»។

លោកពោលថា «ភ្នាក់ងារក្នុងស្រុកទាំងអស ់
ដែលពាក់ព័ន្ធនៅក្នងុវិស័យទេសចរណ៍ ត្រវូពិចារណា  
អំពីកំណើននៃភាពប្រកួតប្រជែង នៅកម្រិតតំបន់  
ទើបអាចឈានទៅសម្រេចបាន នូវស្តង់ដារកម្រិត 
ខ្ពស់នៃគុណភាព ដែលប្រទេសជិតខាងរបស់យើង 

សម្រេចបាននៅក្នុងវិស័យទេសចរណ៍ ដូចជា ថៃ 
និងឥណ្ឌូនេស៊ី»។

ពិព័រណ៍នេះ បានទាក់ទាញភ្ញៀវមកទស្សនា 
ច្រើនជាង ៣.៥០០ នាក់ ដែលអ្នកទំាងនោះជា 
ច្រើន គឺជានិស្សិតសកលវិទ្យាល័យ ដែលនៅថ្ងៃ
ណាមួយនឹងត្រូវចូលក្នុងទីផ្សារការងារ។ តំណាង 
ពីវិស័យសាធារណៈ និងឯកជន បានធ្វើបទបង្ហាញ 
ជាបន្តបន្ទាប់ដល់អ្នកទស្សនាអំពីឱកាសការងារ និង 
តំណែងដែលនៅទំនេរ នៅក្នុងឧស្សាហកម្មនានា។  
បន្ទាប់ពីនេះ មានការពិភាក្សាដែលលើកឡើងអំព ី
បញ្ហាគួរឲ្យព្រួយបារម្ភ សម្រាប់អ្នកស្វែងរកការងារ 
ធ្វើវ័យក្មេង ដូចជា ការត្រៀមខ្លួនចូលប្រឡូកក្នុង 
ទីផ្សារការងារ និងការអភិវឌ្ឍជំនាញ។

លោក ង៉ោ ណាថារុណ បានពោលថា «នៅពេល
ដែលកម្ពុជាឈានទៅធ្វើសមាហរណកម្មសេដ្ឋកិច្ច 
ជាមួយប្រទេសជិតខាងខ្លួននៅក្នុងអាស៊ាន ភាព 
ចាំបាច់ ដើម្បីបង្កើនការវិនិយោគរបស់ជាតិលើការ
ពង្រឹងសម្បត្តិដ៏សំខាន់បំផុតរបស់កម្ពុជា ពោល គឺ  
ពលរដ្ឋវ័យក្មេង គឺជាភាពចាំបាច់បន្ទាន់បំផុត»។

កាលពីចុងឆ្នាំមុននេះ នារីម្នាក់ត្រូវបានគេ 
រំលោភបូកនៅលើរថយន្តក្រុង នៅក្នុងទីក្រុង  
ញូដេលីប្រទេសឥណ្ឌា។ បន្ទាប់មក នាងបានបាត ់
បង់ជីវិតដោយសារតែការរងរបួស។ 

ករណីនៅទីក្រុងញូដេលីនេះ បាននំាឱ្យមាន 
ការតវ៉ានៅទូទាំងប្រទេស និងបង្កឱ្យមានការខឹង 
សម្បារជាអន្តរជាតិ ដោយញុាំងឱ្យមានការជជែក
វែកញែកបញ្ហានេះជាសកល។ មានចំណងជើង 
សារព័ត៌មានជាច្រើន និយាយអំពីអំពើហិង្សាលើ 
ស្ត្រី កង្វះវិធានការសម្រាប់ដោះស្រាយបញ្ហានេះ  
និងវប្បធម៌និទណ្ឌភាព សម្រាប់ជនដែលប្រព្រឹត្ត 
បទល្មើស។ 

ប្រហាក់ប្រហែលនឹងពេលជាមួយគ្នា មានរឿង 
ស្រដៀងនេះផ្សេងទៀត ត្រូវបានគេចុះផ្សាយក្នុង 
សារព័ត៌មាននៅក្នុងប្រទេសកម្ពុជា។ ក្មេងប្រុស 
ជំទង់ម្នាក់ ត្រូវបានបាញ់សម្លាប់ នៅពេលព្យាយាម 
ការពារម្តាយរបស់ខ្លួនពីអំពើហិង្សា ដែលប្រព្រឹត្ត 
ឡើងដោយឪពុករបស់ក្មេងប្រុសនោះ។ ស្ត្រីម្នាក់  
ដែលត្រូវបានប្តីចាប់ដុតទាំងរស់ បានវិលត្រឡប់ 
មកផ្ទះរបស់ខ្លួនវិញ ហើយឃើញបុរសជាប្តីរូបនេះ 
នៅបន្តរស់នៅក្នុងផ្ទះរបស់ខ្លួនដដែល។ បុរសជាប្តី  
នេះ ទើបក្រោយមក ត្រូវបានគេឱ្យចាកចេញពីផ្ទះ 
បន្ទាប់ពីគាត់ប៉ុនប៉ងរំលោភទាំងប្រពន្ឋ និងកូនស្រ ី
របស់គាត់។ 

នៅខេត្តកណ្តាល បុរសពីរនាក់បានវាយប្រហារ 
និងរំលោភបូកទៅលើស្ត្រីអាយុ ១៩ ឆ្នាំម្នាក់ ដែល 
ជាជនពិការនៅក្នុងចំការចេកមួយ។ 

ស្ថិតិអំពើហិង្សាលើស្ត្រី និងក្មេងស្រី នៅក្នុង 
តំបន់របស់យើងនេះ បន្តធ្វើឱ្យមានការភ្ញាក់ផ្អើល។ 
បើតាមការសិក្សាពហុប្រទេសមួយ (ដែលមានការ 
ចូលរួមពីបុរសខ្មែរប្រមាណជា ២០០០ នាក់ និង 
ស្ត្រីខ្មែរ ៥០០ នាក់ ដែលមានអាយុពី ១៨-៤៩ ឆ្នាំ  
ក្នុងចំណោមអ្នកចូលរួមផ្សេងទៀត) មានបុរស 
ម្នាក់ ក្នុងចំណោម ៥ នាក់ និយាយថា ពួកគេធ្លាប ់
ប្រព្រឹត្តអំពើរំលោភសេពសន្ថវៈ នៅក្នុងជីវិតរបស់ 
ពួកគេ។

ទង្វើបែបនេះ ត្រូវតែបញ្ចប់ឱ្យខាងតែបាន។

ទិវានារីអន្តរជាតិ ៨ មីនា គឺមានន័យច្រើនជាង 
ត្រឹមតែជាការសម្រាកមួយថ្ងៃ។ ទិវានេះ គឺជា
កាលានុវត្តភាពមួយ ដើម្បីអបអរសាទរនូវសមិទ្ធផល 
នានា ដែលស្ត្រីសម្រេចបាន។ វាក៏ជាឱកាសមួយ  
ដើម្បីទទួលស្គាល់វឌ្ឍនភាព ឈានទៅសម្រេច
សមភាពផ្នែកសេដ្ឋកិច្ច នយោបាយ និងសង្គម 
សម្រាប់ស្ត្រី។ លើសពីនេះ ទិវានេះក៏ជាពេលវេលា 
មួយ ដើម្បីធ្វើការឆ្លុះបញ្ចាំងពីការងារ ដែលមិនទាន ់
បានធ្វើអស់នៅឡើយផងដែរ។

រួមគ្នាបញ្ឈប់អំពើហិង្សាលើស្រ្តី
បទវិចារណកថាក្រុមអ.ស.ប ក្នុងទិវានារីអន្តរជាតិ ៨ មីនា

នៅក្នុងឆ្នាំ ២០១៣ នេះ ទិវានេះត្រូវបានប្រារឰ 
ធ្វើឡើងនៅទូទាំងពិភពលោក ក្រោមប្រធានបទ 
«លុបបំបាត់ និងទប់ស្កាត់រាល់ទំរង់នៃអំពើហិង្សា
លើស្ត្រី និងក្មេងស្រី»។ ទន្ទឹមគ្នានេះ កិច្ចប្រជុំរបស ់
គណៈកម្មការទទួលបន្ទុកស្ថានភាពស្ត្រីនៅឆ្នាំនេះ  
ដែលប្រព្រឹត្តធ្វើឡើងនៅបុរីញូយ៉ក ក៏ផ្តោតសំខាន ់
លើការបញ្ចប់អំពើហិង្សាលើស្ត្រីផងដែរ។ កិច្ចប្រជុ ំ
នេះ មានការចូលរួមពីគណៈប្រតិភូតំណាងឱ្យ 
រាជរដ្ឋាភិបាលកម្ពុជា ហើយនឹងគូសបញ្ផាក់សារជា 
ថ្មីអំពីការប្តេជ្ញាចិត្តជាអន្តរជាតិ ដើម្បីដោះស្រាយ 
អំពើហិង្សាលើស្ត្រីគ្រប់ទម្រង់ទាំងអស់។

សក្តានុពលរបស់ពួកគេ ក្នុងនាមជាអ្នកគ្រប់គ្រង 
ប្រទេសកម្ពុជានាពេលអនាគត។ 

ពេលវេលាសម្រាប់ការអត់ធ្មត់ បានកន្លងផុត 
អស់ទៅហើយ។ អំពើហិង្សាលើស្ត្រី និងក្មេងស្រី  
គជឺាទង្វើដែលមនិអាចទទលួយកបាន ហើយកម៏និ 
មែនជាទង្វើ ដែលមិនអាចទប់ស្កាត់បាននោះដែរ។ 
ដូច្នេះ គ្រប់អ្នកពាក់ព័ន្ធទាំងអស់ចាប់ពីប៉ូលីស និង 
តុលាការ រហូតដល់អង្គការសហប្រជាជាតិ អង្គការ 
ក្រៅរដ្ឋាភិបាល និងសង្គមស៊ីវិល ត្រូវប្រែក្លាយគំនិត 
នានាឱ្យទៅជាការអនុវត្តជាក់ស្តែង ដើម្បីដោះ- 
ស្រាយគ្រប់ជ្រុងទាំងអស់នៃបញ្ហានេះ។ 

ក្រោមការដឹកនំារបស់ក្រសួងកិច្ចការនារី ប្រទេស 
កម្ពជុា ពតិជាបានសម្រេចនវូវឌឍ្នភាពយ៉ាងធធំេង 
នៅក្នុងរយៈពេលប៉ុន្មានឆ្នាំចុងក្រោយនេះ ក្នុងការ 
ឈានទៅលុបបំបាត់អំពើហិង្សាលើស្ត្រី និងក្មេង 
ស្រី។ រាជរដ្ឋាភិបាល និងដៃគូ បានបង្ហាញឱ្យឃើញ  
យ៉ាងច្បាស់លាស់ពីការប្តេជ្ញាចិត្តរបស់ខ្លួន ចាប់ 
តាំងពីការ ផ្តល់សច្ចាប័នលើអនុសញ្ញា ស្តីពីការលុប 
បំបាត់រាល់ទំរង់នៃការរើសអើងលើស្ត្រី និងការដាក ់
ឱ្យអនុវត្តនូវច្បាប់ប្រឆាំងការជួញដូរមនុស្ស និង 
អំពើហិង្សាក្នងុគ្រសួារ រហូតដល់ការសិក្សាគ្រប់ជ្រងុ 
ជ្រោយមួយ ដើម្បីកំណត់ពីប្រេវ៉ាឡង់របស់បញ្ហា 
នេះ ព្រមទាំងមានការរៀបចំផែនការសកម្មភាព- 
ជាតិលើកទីពីរ អំពីអំពើហិង្សាលើស្ត្រី ។ 

អង្គការសហប្រជាជាតិ មានការប្តេជ្ញាចិត្តឥត 
ងាករេ ដើម្បីគាំទ្រដល់រាជរដ្ឋាភិបាល ក្នុងការលុប 
បំបាត់អំពើហិង្សាលើស្ត្រី។ ដោយមានស្ថាប័នជា 
ច្រើន កំពុងធ្វើការងារលើការទប់ស្កាត់អំពើហិង្សា
លើស្ត្រី និងក្មេងស្រី និងអំពើហិង្សា ផ្លូវភេទ និង 
អំពើហិង្សាពាក់ព័ន្ធជាមួយយេនឌ័រ អង្គការសហ-
ប្រជាជាតិ កំពុងស្ថិតនៅក្នុងស្ថានភាពពិសេសមួយ 
ដើម្បីគាំទ្រដល់ប្រទេសកម្ពុជា នៅក្នុងការពង្រឹង
ការឆ្លើយតបរបស់ខ្លួនចំពោះបទឧក្រិដ្ឋទាំងនេះ។ 

ហើយដោយប្រើប្រាស់កំលាំងចលករនៅថ្នាក់
ជាតិ និងអន្តរជាតិ ក្នុងការបញ្ចប់អំពើហិង្សាលើស្ត្រី 
ប្រទេសកម្ពុជា កំពុងស្ថិតនៅក្នុងស្ថានភាពពិសេស 
មួយ ក្នុងការធ្វើឱ្យឆ្នាំ ២០១៣ នេះ ក្លាយជាឆ្នាំដែល 
មានន័យក្នុងសកម្មភាពលប់បំបាត់អំពើហិង្សាលើ
ស្ត្រ ីនងិក្មេងស្រ។ី យើងត្រវូតែទាញយកប្រយោជន ៍
ពីការផ្តោតគោលដៅ និងថាមពលនេះ ដើម្បីធ្វើឱ្យ
មានការផ្លាស់ប្តូរ។ 

ដូច្នេះ ក្នុងឱកាសទិវានារីអន្តរជាតិនេះ អង្គការ 
សហប្រជាជាតិ សូមអំពាវនាវឱ្យមានការពិគ្រោះ 
យោបល់ដោយចំហ និងការពន្លឿនសកម្មភាព 
ដើម្បីសម្រេចបាននូវអ្វី ដែលយើងបានសន្យាកន្លង 
មក។ 

ភីធឺ វ៉ាន ម៉ារ៉េន (Pieter Van Maaren) អ្នក
សម្របសម្រួលស្តីទីរបស់ អង្គការសហប្រជាជាតិ
ក្នុងនាមអង្គការសហប្រជាជាតិ នៅក្នុងប្រទេស
កម្ពុជា

Photo: UN/Martine Perret

បុ៉ន្តែ ដើម្បីឱ្យអំពើហិង្សាលើស្ត្រលីែងមានតទៅ 
ទៀត សម្រាប់ស្ត្រីគ្រប់រូប ការងារដែលត្រូវបានធ្វើ  
ឡើងនៅកម្រិតគោលនយោបាយ ត្រូវតែប្រែក្លាយ  
ឲ្យមានការផ្លាស់ប្តូរ ជាក់ស្តែង នៅក្នុងការយល់ 
ឃើញ និងឥរិយាបថរបស់សាធារណជនទូទៅ។ 

យើងទាំងអស់គ្នា ចាំបាច់ត្រូវធ្វើសកម្មភាព 
ជាក់ស្តែងឱ្យបានច្រើនជាង គ្រាន់តែជាការនិយាយ 
គឺសកម្មភាពដោយមនុស្សគ្រប់កម្រិត ចាប់ពី
សហគមន៍អន្តរជាតិ រហូតដល់កម្រតិភូមិ និងកម្រតិ  
គ្រួសារ។ 

ពីព្រោះថាអំពើហិង្សាលើស្ត្រី និងក្មេងស្រី គឺ 
ជាអំពើហិង្សា ដែលមិនអាចប្រកែកបាន។ វាគឺជា 
បទល្មើសព្រហ្មទណ្ឌ និងជាការរំលោភសិទ្ធមិនុស្ស។  
លើសពីនេះ វា គឺជាឧបសគ្គដែលធ្វើឱ្យរំាងស្ទះដល ់
សន្តិភាព សន្តិសុខ និងការផ្តល់ភាពអង់អាចផ្នែក 
សេដ្ឋកិច្ច ហើយជាផ្នែកមួយនៃវដ្តអបលក្ខណ៍នៃ 
ការជួញដូរមនុស្ស ការប្រើបំពានសារធាតុញៀន  
និងការចម្លងមេរោគអេដស៍។ លើសពីនេះ កុមារ  
ដែលមើលឃើញ ឬទទួលរងអំពើហិង្សាក្នុងគ្រួសារ  
ឬការរំលោភបំពានផ្លូវភេទ ប្រឈមខ្ពស់ទៅនឹងការ 
លូតលាស់មិនបានល្អ មានជំងឺឈឺថ្កាត់ច្រើន និង 
មានបញ្ហាសតិស្មារតី ដែលធ្វើឱ្យប៉ះពាល់ដល់ 



6 យូអិនឌីភ ី កម្ពុជា

យុទ្ធនាការពហុព័ត៌មានយុវជនឡូយ ៩ សម្ពោធកម្មវិធីថ្មី
ភ្នំពេញ - យុទ្ធនាការពហុព័ត៌មានយុវជនឡូយ 

៩ បានសម្ភោធកម្មវិធីទស្សនាវដ្តីទូរទស្សន៍វគ្គទី ២ 
របស់ខ្លួនកាលពីដើមខែមិនា កន្លងទៅនេះ។ 

ភាគដំបូងនៃកម្មវិធីទស្សនាវដ្តី ទូរទស្សន៍នេះ  
ត្រូវបានចាក់ផ្សាយ កាលពីថ្ងៃទី ៧ ខែ មីនា តាម 
ទូរទស្សន៍ MyTV, ដែលជាស្ថានីយ៍ពេញនិយមក្នុង
ចំណោមយុវជន និងចាក់ផ្សាយឡើងវិញតាម
ស្ថានីយ៍ CTN និង CNC នៅចុងសប្តាហ៍ដដែល
នោះ។ ការចាប់ផ្តើមចាក់ផ្សាយវគ្គថ្មីនេះ ក៏បានធ្វើ 
ឡើងក្រោយពីការប្រកាសរបស់ទីភ្នាក់ងារអភិវឌ្ឍន៍ 
អន្តរជាតិស៊ុយអែដ (SIDA) អំពីការផ្តល់ជំនួយឥត
សំណងចំនួន ៧ លានក្រូណា (7 million Swedish 
Krona or US$1,105,300) ដល់កម្មវិធីអភិវឌ្ឍន៍
សហប្រជាជាតិ (យូអិនឌីភី) សម្រាប់ជួយលើក
ស្ទួយការចូលរួមរបស់យុវជនកម្ពុជា ក្នុងការងារ 
សង្គម។ 

ថ្លែងអំពីការចូលរួមគាំទ្រ របស់រដ្ឋាភិបាល 
ស៊ុយអែដ ដល់កម្មវិធីឡូយ ៩ លោកស្រី Anne 
Höglund, ឯកអគ្គរដ្ឋទូតស៊ុយអែដប្រចំានៅកម្ពុជា
មានប្រសាសន៍ថា «យុទ្ធនាការឡូយ ៩ គឺជាវិធីច្នៃ 
ប្រឌតិមយួ ដែលលើកទកឹចតិ្តយវុជនកម្ពជុាឲយ្ចលូ 
រួមក្នុងកិច្ចការសាធារណៈ និងពង្រឹងការយល់ដឹង
អំពីដំណើរការប្រជាធិបតេយ្យ ក្នុងប្រទេសនេះ។ 
យើងរីករាយណាស់ ដែលបានចូលរួមជាមួយកិច្ច- 
ផ្តួចផ្តើមនេះ»។

យុទ្ធនាការឡូយ ៩ ធ្វើឡើងលើការស្រាវជ្រាវ 
ដែលគាំទ្រដោយយូអិនឌីភី នៅក្នុងឆ្នាំ ២០១០  
ដែលបានបង្ហាញឲ្យឃើញអំពីកង្វះចំណេះដឹង និង 
ការយល់ដឹងក្នុងចំណោមយុវជនកម្ពុជាយ៉ាងច្រើន  
អំពីដំណើរការប្រជាធិបតេយ្យក្នុងប្រទេស និងការ 
លំបាកក្នុងការសំដែងបញ្ហាជាកង្វល់របស់ពួកគេ។  
គម្រោងនេះ រួមផ្សំការសំដែងដោយផ្ទាល់ជាមួយ 
កម្មវិធីកំសាន្ត និងកម្មវិធីអប់រំតាមទូរទស្សន៍ វិទ្យុ  
អ៊ីនធឺណិត និងទូរស័ព្ទចល័ត សម្រាប់អ្នកទស្សនា 
ដែលមានអាយុពី ១៥ ដល់ ២៤ឆ្នាំ នៅក្នុងតំបន ់
ទំាងអស់ដែលគ្របដណ្តប់ ដោយប្រព័ន្ធផ្សព្វផ្សាយ 
ព័ត៌មានសាធារណៈ។ តាមរយៈការប្រើប្រាស់ប្រព័ន្ធ
ផ្សព្វផ្សាយព័ត៌មាន គម្រោងនេះសង្ឃឹមថានឹងអាច 
បង្កើនចំណាប់អារម្មណ៍ ក្នុងចំណោមពលរដ្ឋវ័យ 
ក្មេងឲ្យចូលរួមកាន់តែច្រើនឡើង ក្នងុជីវភាពការងារ 
របស់សហគមន៍ ក៏ដូចជាដើម្បីកែលម្អការយល់ដឹង 
របស់ពួកគេអំពីដំណើរការ និងស្ថាប័នប្រជាធិបតេយ្យ 
នៅក្នុងប្រទេសនេះផងដែរ។

នៅឆ្នាំ ២០១២ គម្រោងនេះបានផលិតកម្មវិធ ី
ទូរទស្សន៍ប្រចំាសប្តាហ៍ចំនួន ១៦ ភាគ រួមផ្សំជាមួយ 
ការសំដែងផ្ទាល់ និងការពិភាក្សាតាមវិទ្យុ និងតាម 
អ៊ីនធឺណិត។ ការវាយតម្លៃគម្រោងនេះកាលពីឆ្នាំ
ទៅបានរកឃើញថា កម្មវិធីឡូយ៩ «បានទទួល 
ការស្វាគមន៍ជាទីគាប់ចិត្តពីអ្នកទស្សនា»។

លោកស្រី សេតស៊ូកូ យ៉ាម៉ាហ្សាគី ប្រធាន 
ការិយាល័យយូអិនឌីភីប្រចាំនៅកម្ពុជា មាន
ប្រសាសន៍ថា «យើងមានការលើកទឹកចិត្ត ដែល 
បានឃើញភាពសប្បាយរីករាយ និងទស្សនៈរបស ់

ពលរដ្ឋវ័យក្មេងពីគ្រប់លំដាប់ថ្នាក់ ដែលបានសំដែង 
តាមរយៈផ្នែកដំបូងនៃយុទ្ធនាការព័ត៌មាននេះ។ ពួក 
គេបានបង្កើតឲ្យមាននិន្នាការមួយសម្រាប់អ្នកដទៃ
ដើរតាម ហើយយើងសង្ឃឹមថា វគ្គបន្តនៃយុទ្ធនាការ 
នេះនឹងទទួលជោគជ័យដូចវគ្គមុនផងដែរ ក្នុងការ 
លើកទឹកចិត្តពលរដ្ឋវ័យក្មេង ឲ្យដើរតួយ៉ាងសកម្ម 
ក្នុងការកំណត់អំពីវាសនាអនាគត ដែលពួកគេចង ់
បានសម្រាប់កម្ពុជា»។

វគ្គទីពីរនៃកម្មវិធីភាគតាមទូរទស្សន៍ មានរួម
បញ្ចូលប្រធានបទជាច្រើនខុសៗគ្នា ដែលរួមមាន 
សមភាពយេនឌ័រ ការចូលរួមរបស់ស្រ្តីនៅក្នុងការ
ធ្វើសេចក្តីសម្រេច តួនាទីរបស់ពលរដ្ឋវ័យក្មេងនៅ
ក្នុងដំណើរការប្រជាធិតេយ្យ និងការចូលរួមរបស់
ពលរដ្ឋនៅក្នុងការកសាងផែនការអភិវឌ្ឍ។

លោក Colin Spurway ប្រធានគម្រោងឡូយ៩ 
បានពោលថា «វគ្គទីពីរនេះ នឹងបង្ហាញយុវជន 
កម្ពុជា ដែលមានទឹកចិត្តមោះមុតកាន់តែច្រើនថែម 
ទៀត ពោល គឺឧទាហរណ៍កាន់តែច្រើនថែមទៀត 
អំពីរបៀប ដែលពលរដ្ឋវ័យក្មេងអាចចូលរួមពាក់-
ព័ន្ធ និងភាពសប្បាយរីករាយច្រើនថែមទៀតផង 
ដែរ។ លោកបានបន្ថែមថា «កម្មវិធីនេះនឹងជួយ 
មនុស្សជំនាន់ថ្មីឲ្យដឹងអំពី ថាតើពួកគេបោះឆ្នោត 
ដើម្បីអ្វី និងតើការបោះឆ្នោតធ្វើឡើងដោយរបៀប 
ណា និងនៅពេលណានៅក្នុងខែកក្កដា ខាងមុខ 
នេះ»។

ក្នុងចំណោមអ្នក ដែលចូលចិត្តកម្មវិធីឡូយ ៩  
គឺយុវជនប៉ាវចិន អាយុ ១៩ ឆ្នាំ ដែលរស់នៅខេត្ត 
កំពង់ចាម។ សិស្សថ្នាក់មធ្យមសិក្សារូបនេះបាន
ពោលថា កម្មវិធីនេះបានជួយគាត់រៀនសូត្រអំព ី
របៀបសំដែងមតិរបស់ខ្លួន និងការត្រិះរិះហ្មត់ចត់។ 

រូបគេបានពោលថា «កាលពីមុន ខ្ញុកំម្រពិភាក្សា 
អំពីកិច្ចការនានាណាស់ ប៉ុន្តែឥឡូវនេះ ក្រោយព ី
បានមើលកម្មវិធីឡូយ៩ ខ្ញុំចេះពិភាក្សា ហើយខ្ញុំធ្វើ
ការជាក្រុមកាន់តែញឹកញាប់។ ហើយខ្ញុំដឹងកាន់តែ
ច្រើនអំពីសិទ្ធិស្រ្តី»។

ចំពោះនាង សូនី ដែលមានអាយុ ១៨ ឆ្នាំ 
រស់នៅខេត្តកំពត ឡូយ៩ ផ្តល់ដល់នាងនូវការអប់រំ 
និងបានជួយលើកកម្ពស់គុណតម្លៃថ្លៃថ្នូរ នៅក្នុង 
សង្គម។ ដូចពលរដ្ឋវ័យក្មេងដទៃទៀតជាច្រើន 
ផងដែរ នាងមិនដែលចូលរួមនៅក្នុងសកម្មភាព 
សហគមន៍ណាមួយឡើយកាលពីមុនមក ប៉ុន្តែអ្វីៗ 
បានចាប់ផ្តើមប្រែប្រួល។ ថ្ងៃមួយ ក្រោយពីបាន 
មើលល្ខោនតាមទូរទស្សន៍នៅក្នុងកម្មវិធីឡូយ ៩  
ដែលមានតួសំដែងក្មេងៗជួសជុលផ្លូវ នាងសូនី ក៏ 
បានស្ម័គ្រចិត្តធ្វើដូចគ្នានេះដែរ នៅក្នុងជីវភាពជាក ់
ស្តែង។ នាងពោលថា «ក្រោយពីកម្មវិធីឡូយ ៩ 
តាមទូរទស្សន៍បានបញ្ចប់ទៅ ខ្ញុំបានចូលរួមក្នុងការ 
សាងសង់ផ្លូវលំស្រែមួយ ដោយសារខ្ញុំគិតថា វាមាន 
សារៈសំខាន់សម្រាប់មនុស្សទាំងអស់ ដែលអាច 
ដើរ ឬបររទេះទៅស្រែ»។

នាងនិយាយថា នាងចូលចិត្តមើលផ្នែកនៃ 
កម្មវិធី ដែលមានការជជែកវែកញែកផងដែរ ជា 
ពិសេស ភាគដែលយុវជនពីរក្រុមពិភាក្សា អំពីអាយ ុ
ដែលអាចចូលរួមក្នុងការបោះឆ្នោត។ នាងបន្ថែម 
ថា «ការជជែកវែកញែកនោះគួរឲ្យចាប់អារម្មណ៍
ណាស់។ ភាគីទាំងសងខាងសួរគ្នាទៅវិញទៅមក 
ទាំងសំណួរគាំទ្រ និងប្រឆាំង... ដូចជាអំពីការបោះ 
ឆ្នោត។ សម្រាប់នាងខ្ញុំ នៅពេលយើងគ្រប់អាយុ 
ដែលមានសិទ្ធិបោះឆ្នោត យើងត្រូវតែទៅបោះ 
ឆ្នោត»។

រូបពីឆ្វេងទៅស្តាំជួរមុខ នាយកការិយាល័យយូអិនឌីភី លោកស្រី Setsuko Yamazaki​ និងឯកអគ្គរដ្ឋទូតស៊ុយអែដ 
លោកស្រី Anne Höglund កំពុងចុះហត្ថលេខាកិច្ចព្រមព្រៀងផ្តល់មូលនិធីគាំទ្រដល់កម្មវិធីឡូយ ៩ កាលពីថ្ងៃទី ៦ 
មីនា ២០១៣។

Photo: UNDP

អាគារលេខ ៥៣ វិថី ប៉ាស្ទ័រ
សង្កាត់ បឹងកេងកង
ប្រអប់សំបុត្រលេខ ៨៧៧
ក្រុងភ្នំពេញ
ព្រះរាជាណាចក្រកម្ពុជា

ទូរស័ព្ទ ៖ +855 (0) 23 216 167
ទូរសារ ៖ +855 (0) 23 216 257
អុីម៉ែល ៖ registry.kh@undp.org
www.un.org.kh/undp/ 
www.facebook.com/UNDPCambodia
www.twitter.com/UNDPCambodia


